CYNGOR  CYMUNED  TRAWSFYNYDD  COMMUNITY  COUNCIL
 




COFNODION  O’R  CYFARFOD  A  GYNHALIWYD  AR  10  IONAWR  2024

Yn bresennol:		Y Cadeirydd Hefin W. Jones 
 
Y Cynghorwyr:		Richard Davies, Keith O’Brien, Aron Roberts, Enid Roberts, Idwal Williams

Hefyd yn bresennol:	Karen Hughes (Swyddog Ariannol)
			Elfed Roberts (Cynghorydd Sir)
			Zoe Pritchard (Cwmni Lafan)

Ymddiheuriadau   	Llywarch Davies, Elfed Wyn ap Elwyn, Huw Jones, Annest Smith. 


Bu i Zoe Pritchard egluro ei bod yn gweithio i Gwmni Lafan a bu iddi roi cyflwyniad ar brosiect Naratif Cymunedol Trawsfynydd sydd wedi ei gomisiynu gan Gwmni Egino.  Mae’r prosiect yn cynnwys gwaith ymchwil am brofiadau a straeon hanesyddol a phresennol am Safle Trawsfynydd er mwyn deall sut mae trigolion lleol yn teimlo am y safle.  Bydd yn ymweld a mudiadau eraill yn y pentref ac yn cyfweld unigolion ar gyfer adroddiad fydd yn cael ei anfon ymlaen i Cwmni Egino a Cyngor Gwynedd.  Bu iddi bwysleisio bod y prosiect ar gyfer Trawsfynydd yn unig. Bu iddi rannu crynodeb o’r prosiect i bawb oedd yn bresennol oedd yn cynnwys ei manylion cyswllt.  Bu i’r Cadeirydd ddiolch iddi am fynychu y cyfarfod.


2357 - COFNODION

Cyflwynwyd, cadarnhawyd a llofnodwyd cofnodion 6 Rhagfyr 2023 fel rhai cywir gan y Cadeirydd yn amodol ar y cywiriadau canlynol:

Yr oedd y Cyngor wedi cydymdeimlo yn y modd arferol gyda’r Swyddog Ariannol yn ei phrofedigaeth diweddar.

1774(4) - Gardd Sylvia Crowe, Sgwar y Ddraig a’r Adeilad Man Gwylio – yr oedd y Cynghorydd Keith O’Brien wedi adrodd bod y gwaith yma ynghyd ag atgyweirio y bont wedi ei becynnu gyda’u gilydd ac ar hyn o bryd mae Magnox yn edrych i mewn i ffynonellau cyllid

1962(1) a 2138 - Adeiladau Cyhoeddus y Pentref – cytunwyd gan mai Pwyllgor y Neuadd sydd yn gyfrifol am ddatblygu y prosiect , derbyniwyd yr adroddiad er gwybodaeth yn unig.

2255(1) - Pont Troed Llyn Trawsfynydd – yr oedd y Cynghorydd Keith O’Brien wedi adrodd nad oes penderfyniad wedi ei wneud ynglyn a’r bont hyd yma ond mae Magnox/NRS yn fodlon trafod ymhellach.

2356 – Adroddiadau o’r Cyfarfodydd yn ystod y mis – yr oedd y Cynghorydd Keith O’Brien wedi mynychu cyfarfod o Grwp Rhanddeiliaid Safle Trawsfynydd a rhoddwyd adroddiad o gynlluniau y safle i ollwng uchder a datgymalu yr adweithyddion ynghyd a chrafu y ‘graphite’ ac adeiladu storfa arall dros dro.


2358 - MATERION YN CODI O’R COFNODION

1401(3b) a 2191(1) - Garej Lôn - Ni dderbyniwyd ateb gan PC Elliw Roberts ac adroddwyd bod gwrthdrawiad wedi digwydd yn Cefn Gwyn yn ddiweddar gyda cerbyd a drws modurdy wedi eu difrodi.  Cytunwyd cysylltu ymhellach gyda PC Roberts a gofyn iddi fynychu cyfarfod y Cyngor ym mis Chwefror.

1774(4) - Gardd Sylvia Crowe, Sgwar y Ddraig a’r Adeilad Man Gwylio – Yn unol ac adroddiad y Cynghorydd Keith O’Brien mae Magnox yn edrych i mewn i ffynonellau cyllid.  

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 – Nid oedd gan y Cynghorydd Elfed Roberts adroddiad pellach.  

1962(1) a 2138 - Adeiladau Cyhoeddus y Pentref – Adroddwyd y bydd Adrian Roberts yn cyflwyno y cais grant erbyn diwedd mis Ionawr.  Cytunodd y Cynghorwyr Hefin Jones, Richard Davies ac Idwal Williams i gynrychioli y Cyngor ar y gweithgor fydd yn rheoli y grant.  

2068(2) - Mynwent Pen Cefn – Adroddodd y Swyddog Ariannol nad oedd wedi dweud bod dim yn rhwystro’r Cyngor Cymuned rhag symud ymlaen gyda pryniant y tir.  Yn hytrach yr oedd wedi gofyn os oedd y Cyngor yn cysidro symud ymlaen gyda’r pryniant cyn derbyn caniatad cynllunio.  Cytunwyd gofyn i Eric Edwards drefnu yr archwiliad ystlymod.

2085(3) - Llys Ednowain – Derbyniwyd ebost gan Tom Parry a’i Gwmni yn adrodd bod cynghorwr ariannol Iwan Jones am gysylltu gyda benthyciwr masnachol arall gan bod y cwmni presennol yn cymryd gormod o amser.

2099(6) - Marciau Gwyn y Pentref/Maes Parcio Bryn Glas – Gan nad oedd ymateb gan Cyngor Gwynedd cytunwyd y dylid cysylltu gydag Andrew Gregson i geisio trefnu cyfarfod ar y cyd.

2229(7) - Lloches Bws Ty Gwyn – Derbyniwyd ebost gan Rhian Williams Cyngor Gwynedd yn cadarnhau y bydd y lloches bws yn cael ei osod ar y 17 Ionawr 2024. 
2247(2) - Meinciau Gardd Salem – Adroddodd y Cynghorydd Aron Roberts bod David Owen wedi cadarnhau ei fod wedi archebu y meinciau.  Cytunodd y Cynghorydd Enid Roberts i gysylltu gydag ef. 

2252(3) - Cofeb Hedd Wyn (Naomi Jones Awdurdod Parc Cenedlaethol Eryri) - Nid oedd adroddiad pellach gan bod Awdurdod Parc Cenedlaethol Eryri yn gorfod penodi pensaer arall. 

2255(1) - Pont Troed Llyn Trawsfynydd - Cytunwyd archebu 2 faner 1medr o uchder a 471medr o hyd.  Cytunwyd ymhellach i adael deiseb yn y siopau a busnesau lleol ac ar y we.  Trafodwyd safleoedd addas i ymddangos y baneri ynghyd a threfnu digwyddiad i dynnu sylw pellach i’r mater a gwadd trigolion y pentref, plant ysgol a’r wasg.

2321(2) - Camperfan yn y Maes Parcio – Derbyniwyd ebost gan Gyngor Gwynedd yn adrodd nad yw yn bosib i 
Swyddogion Gorfodaeth Parcio’r Cyngor atal unrhyw gerbyd rhag defnyddio’r maes parcio gan nad i’w wedi ei 
lywodraethu o dan orchymyn parcio ond byddai modd i Wasanaeth Gwarchod y Cyhoedd Cyngor Gwynedd ymdrin a’r 
mater os ydi y cerbyd wedi ei adael heb dreth, heb symud ers o leia 6 wythnos ayb.  Mae Cyngor Gwynedd yn trefnu i 
Swyddog ymweld a’r safle ac asesu cyflwr y cerbyd.

2321(6) - Cae Chwarae Ty Llwyd – Mae Gwasanaethau Tir a Choed yn fodlon gwneud y gwaith a cytunodd y 
[bookmark: _GoBack]Cynghorydd Aron Roberts i ofyn i MITIE os ydi yn bosib cael copi o’r rhestr offer o Huws Gray. 

2327(2) - Sedd Wâg – Adroddwyd bod 3 unigolyn wedi gwneud ymholiadau ynglyn â’r sedd wâg ond nid oedd cais 
ffurfiol wedi ei dderbyn.

2333(4) - Caeau Chwarae Cefn Gwyn a Maesgwyndy – Adroddodd y Cynghorydd Elfed Roberts ei fod yn aros am ateb gan Gyngor Gwynedd.



2333(11) - Ffordd tu cefn i 1-6 Bro Prysor – Derbyniwyd ebost gan Adra yn adrodd nad oes gan dîm cyfreithiol Adra unrhyw gyfarwyddiadau ynglyn â’r mater ar hyn o bryd ond mae gohebiaeth y Cyngor wedi ei basio ymlaen i swyddog perthnasol o fewn Adra.  Mae yn debyg mae ymgymeriad (undertaking) oedd mewn lle, nid gorchymyn llys a mae cyfnod yr ymgymeriad wedi dod i ben ers y 7 Gorffennaf 2023.  Cytunwyd cysylltu yn ôl gydag Adra a gofyn iddynt roi y sylw priodol i’r mater yma gan bod cryn dipyn o ohebiaeth wedi ei anfon iddynt ers pryniant y tir yn cwyno am y llanast â’r rhwystr dros yr hawl tramwy.

2334(1) - Gwefan y Cyngor – Cytunwyd gofyn i gwmni Aberystwyth greu gwefan newydd i’r Cyngor.

2335 (1) Gordyfiant ym Mynwent Pencefn – Cytunwyd i gadw’r mater ar y cofnodion.

2335 (2) Polisi Claddu Lleol - Cytunwyd i adolygu’r polisi pan fydd pryniant y tir wedi ei gwblhau.

2339(1) - Biniau Sbwriel ger Penstryd - Cytunwyd cysylltu gyda Mark Mortimer Cyngor Gwynedd yn awgrymu y dylai 
gysylltu gyda’r Cynghorydd Annest Smith os oes angen gwybodaeth pellach.

2349 – Clerc – Cytunwyd gosod posteri o amgylch y pentref yn hysbysebu swydd y Clerc.  

2352(2) - Cais cynllunio np5/78/421A - Ty Llwyd Terrace – Eglurwyd nad oedd yn bosib trafod y cais gan bod yr adeilad 
tu allan i’r ffin datblygu.

2354(1) – Materion A470 – Cytunwyd anfon ebost i ‘r Asiantaeth Cefnffyrdd i ddweud bod y ffens rhwng Maesgraean a 
Cefngalltycwm wedi pydru a bod rhan gwaelod o’r arwydd cyn y mynediad i’r A4212 wedi diflannu.


2359 – GOHEBIAETH

(1)	Un Llais Cymru – gwahoddiad i sesiwn Zoom ar gyfer prosiect Gwylio Cyflymder Cymunedol nos Fercher 7fed Chwefror am 7 o’r gloch yr hwyr.  Yr ebost i’w anfon ymlaen i’r Cynghorydd Elfed Roberts.

(2)	Un Llais Cymru – dyddiadau hyfforddiant Ionawr, Chwefror a Mawrth.

(3)	National Grid – atgyfnerthu’r rhwydwaith rhwng Trawsfynydd a Pentir.


2360 - ADRODDIAD ARIANNOL

(1)	Derbyniwyd a chadarnhawyd yr adroddiad ariannol a gyflwynwyd gan y Swyddog Ariannol.

(2)	Cytunwyd i’r Swyddog Ariannol wneud trefniadau bancio ‘ar-lein’ gyda’r Cynghorwyr Richard Davies, Hefin Jones a Huw Jones yn gynwysedig ar restr awdurdodedig y banc.


2361 - PRAESEPT 2024-2025

(1)	Trafodwyd yr adroddiad a gyflwynwyd gan y Swyddog Ariannol a cytunwyd hawlio praesept o £20,000 am y flwyddyn 2024-25.




2362 - MATERION I’W TRAFOD AR Y PRYD

(1)	Cytunwyd y dylai’r Cadeirydd anfon llythyr o ddiolch i Dewi Williams am y rhodd o’r goeden Nadolig eto eleni.
	Diolchwyd i’r Cynghorydd Idwal Williams am drwsio y difrod o wnaethpwyd o ganlyniad i’r goeden ddisgyn oherwydd y gwynt cryf ar y 27 Rhagfyr.  Cytunwyd cyfrannu £20 tuag at gostau trydan Capel Moreia.

(2)	Cytunwyd cysylltu gydag Un Llais Cymru i ofyn am arweiniad ar Bolisi Cyfieithu y Cyngor.

(3)	Adroddwyd bod nifer o gwynion wedi ei derbyn bod adeilad sylweddol yn cael ei adeiladu yn Ty’n Ffridd.  Cytunwyd cysylltu gydag Awdurdod Parc Cenedlaethol Eryri i wneud ymholiadau pellach gan nad oedd y Cyngor wedi derbyn unrhyw gais cynllunio i’w drafod.


Nid oedd materion ar gyfer y cyfarfod nesaf.

Nid oedd adroddiadau o’r cyfarfodydd yn ystod y mis.


CYFARFOD NESAF 7 CHWEFROR 2024



